
Nunat Avannarliit Killiit Siunnersuisoqatigiiffiata Savalimmiuni, Islandimi Kalaallit 

Nunaannilu naalakkersuisunut kaammattuutigaa nunat pineqartut akornanni pilat-

taasarnermut tunngasut qitiutillugit peqqinnissaqarfiit akornanni suleqatigiittoqa-

lernissaanut suliniuteqaqqullugit. Nunat pineqartut kaammattorneqarput tamanna 

pissarsiviusumik iluatissartaqartillugu pilattaasarnerit assigiinngitsut eqqarsaati-

galugit akunnerminni piginnaasatik iluaqutiginiaqqullugit. Islandimit iviangikkut 

kræfteqalersimasumik pilattaasartoq ullumikkut Savalimmiuni atorneqalereersima-

voq qaammatikkaartumik Savalimmiuliartarnikkut. Nunani pingasuni peqqissutsi-

mut naalakkersuisut kaammattorneqarput taamatut periaaseqarneq annertusaq-

qullugu aamma suliassaqarfinnut allanut atuuttussanngorlugu, isumaqatigiissute-

qaqqullugillu nunat tamarmik peqataanissaannik, sullissatut sullinneqartutullu. 

(Aallartitat siulittaasuat Lars-Emil Johansen) 

Siumumi isumaqarpugut Nunat Avannarliit Killiit Siunnersuisoqatigiiffiata nunani avannar-

lerni naalakkersuisunut kaammattuuteqarsimanerat, pilattaasarnermut tunngasut qitiutil-

lugit peqqinnissaqarfiit akornanni suleqatigiittoqalernissaanut suliniuteqaqqullugit. 

Pisariaqartitsineq suleqatigiinnissamik annertusiartuinnartillugu nunat sanilitta pisinnaasaat 

tunniussinnaasaallu minnerunngitsumillu akitigut unammilleruminarsinnaanerusut qiviarta-

riaqarpagut.  

Ullumikkut qulequtaq pineqartoq pillugu iviangimikkut kræfteqalersartut pilattarneqartarne-

rat nunatsinni ingerlanneqartarpoq qallunaat nunaanni najoqqutassiat malillugit, pilat-

taasartulli suliunnaarnissaat(Pensionernissaat) ungasigunnaarpoq periarfissallu ukuulissal-

lutik qallunaat nunaanni pilattartittarnissaq tamannalu Kræfti pillugu pilersaarummi aamma 

inassutigineqarsimavoq, pilattaasinnaasunik nappaammut aaliangersimasumut immikkut 

piginnaasalinnik nunatsinni periarfissaajunnaartussaammat. 

Soorlu aamma Kræfti pillugu pilersaarummi tamanna pillugu allaaserineqarsimasoq siunis-

sami neqeroorutaajumaartuni EU-mit inassutigineqartoq Iviangikkut kræfteqartunik pilat-

taalluni nakorsaasarneq immikkoortortanut, iviangikkut kræfteqartut nutaanut paasineqar-

tunut ikinnerpaamik ukiumut 150-it, iviangikkut kræfteqartunik pilattaalluni nakorsaasar-

nermut immikkoortortanut katersorneqassasut aamma pilattaaneq pilattaasartunit suliari-

neqartassasoq, pilattaasartunik ukiumut ikinnerpaamik 50-it  nutaat pilattaanermut akisus-

saaffeqartunit. 

Naalakkersuisut Akissuteqaatiminni siunnersuut ilalerpaat, Peqqissutsimut Attaveqarner-

mullu Naalakkersuisoq Steen Lynge-p akissuteqaammini eqqaavaa suleqatigiinneq inger-

lareersoq, aammalu pitsaasumik ingerlasoq, annertusaasinnaaneq eqqarsaatigalugu suli-

niutit ingerlasut. Ullumikkut suleqatigiissutaareersut annertusarlugit nunani avannarlerni 

killerni isumaqatigiissutissaq suliarineqarpoq savalimmiuni, taassuma ilaatigut imarai sivi-

kitsumik katsorsartittussat, sivisunermillu uninngasussat eqqarsaatigalugit, inunnik atta-

veqarnermi annertusaanerit ingerlaqqaartariaqartut unnerlugit. 

Taamaattumik Nunat Avannarliit Killiit Siunnersuisoqatigiiffiata Islandimi, Savalimmiuni 

Kalaallit Nunaannilu peqqissutsimut naalakkersuisut kaammattorpaat isumageqqullugu 

taamatut periaaseqarnerup annertusillugu nunanut tamanut taamatullu aamma iviangitigut 

kræfteqartunik pilaasarnerup saniatigut aamma pilattaasarnernut allanut atuuttussanngor-

tinneqarnissaanut iliuusissioqqullugit. 

Taamatut oqaaseqarluta Siumumi aaliangiiffigisassatut siunnersuut taperserparput. 

 


